
JANGAN BUKA KERTAS SOALAN INI SEHINGGA DIBERITAHU

1. Kertas soalan ini mengandungi 50 soalan. Jawab semua soalan.

2. Jawab dengan menghitamkan ruangan pada kertas jawapan.

3. Cara menjawab adalah seperti di bawah ini.

       Contoh soalan:

       Ali menulis namanya pada buku dengan 

       A  pembaris

       B  pemadam

       C  pensel

       D  kapur

    Jawapan yang betul bagi contoh soalan ialah pensel dan hurufnya ialah C.  

    Lihat contoh pada kertas jawapan yang diberi. Ruangan bagi huruf C telah 

    dihitamkan.

4. Bagi satu soalan, hitamkan satu ruangan sahaja.

5  Jika kamu hendak menukar jawapan, padamkan tanda yang telah dibuat. 

    Kemudian hitamkan jawapan yang baru.

Kertas soalan ini mengandungi 13 halaman bercetak termasuk muka hadapan

SULIT
ARAHAN AM : Tiap-tiap soalan diikuti oleh empat pilihan jawapan                                                                                                                                   iaitu A, B, C dan D. Antaranya, ada SATU sahaja jawapan yang betul. Pilih jawapan yang betul itu. Kemudian, pada kertas jawapan anda,    hitamkan ruang yang mempunyai huruf yang sama dengan jawapan     yang telah kamu pilih itu.

Soalan 1 hingga Soalan 5

Baca petikan di bawah, kemudian jawab soalan-soalan berikutnya.


Bulan merupakan objek yang terang sekali di langit pada waktu malam. Ia nampak terang bukanlah kerana kehadiran gas menyala seperti di matahari. Ia hanya sekadar membalikkan cahaya matahari. Hakikat ini yang menyebabkan bulan kelihatan terang pada waktu malam.


Semua orang biasa melihat bentuk bulan yang berubah-ubah. Pada malam tertentu, bulan berbentuk bulat seperti bola dan bersinar terang, sementara pada malam yang lain ia berbentuk sabit dan kurang terang. Sungguh pun begitu, bentuk dan saiz bulan sebenarnya tidak berubah. Bentuk bulan berubah kerana kawasan permukaan bulan yang menerima pancaran matahari berubah, kadang-kadang bertambah dan kadang-kadang berkurangan. Perubahan bentuk bulan disebut peringkat bulan.


Peringkat bulan pertama dengan peringkat yang gelap yang disebut anak bulan. Pada ketika ini, bulan tidak kelihatan. Selepas anak bulan, kelihatan pula bulan berbentuk sabit. Bulan sabit akan bertambah besar setiap malam sehingga ia menjadi bulan separuh. Apabila saiz bulan bertambah, ia dikatakan semakin tinggi. Lebih kurang empat belas hari selepas peringkat anak bulan, muncul pula bulan purnama. Pada waktu ini, seluruh bahagian bulan disinari cahaya matahari. Oleh itu ia kelihatan terang dan bulat.


Selepas bulan purnama, bulan mula menurun, yakni saiznya semakin kecil. Akhir sekali kembali kepada peringkat anak bulan. Begitulah seterusnya pusingan pergerakan atau sinaran bulan setiap hari dan bulan.

1 Cahaya bulan yang menerangi bumi pada waktu malam adalah disebabkan  

oleh ………..

       A    bahang panas yang dikeluarkan oleh gas bulan.

       B    permukaan bulan yang mengeluarkan haba.

       C    pembalikan cahaya matahari oleh bulan.

       D    pancaran balikan cahaya bumi oleh bulan.

2   Antara berikut yang manakah dikatakan peringkat bulan berdasarkan petikan.          

        A
Anak bulan – bulan sabit – bulan separuh – bulan purnama

B    Bulan sabit – anak bulan – bulan purnama – bulan separuh

C    Bulan purnama – bulan sabit – bulan separuh – anak bulan

D    Anak bulan – bulan separuh – bulan purnama – bulan sabit 

3   Pada pendapat anda, selepas melihat bulan purnama yang pertama, berapa     
lama jangka masa yang dinanti untuk melihat bulan purnama kali ke dua ?

A    Satu bulan

B    Tiga puluh hari

C    Empat belas hari

D    Dua puluh lapan hari

4      Berdasarkan petikan pernyataan yang manakah tidak benar ?    

        A
Bulan beredar mengelilingi bumi selama 365 ¼ hari.

B    Bulan berpusing di atas paksinya sendiri selama 28 hari.

C    Bulan beredar mengelilingi matahari di atas pasksinya sendiri.

D    Bulan berpusing di atas paksinya sendiri selama sehari semalam. 

5  Di antara berikut, yang manakah tidak ada kaitannya dengan perkataan

      bulan purnama ? 
A    Bulan penuh

B
   Bulan gerhana

C   Tanggal  lima belas

        D   Bulan  mengambang

Soalan 6 hingga Soalan 10

Baca petikan berita di bawah, kemudian jawab soalan-soalan berikutnya.

KUALA LUMPUR, 30 JUN – Kucing bukan sekadar haiwan peliharaan tetapi jika kena pada gayanya ia mungkin dapat memberikan sedikit imbuhan dalam bentuk wang tunai jika berjaya memenangi pertandingan kucing yang diadakan.


Bagaimanapun, bukan mudah untuk menang jika kucing yang dipertandingkan sekadar kucing belaan yang tidak dijaga rapi terutama tahap kebersihannya.


Menyedari hakikat itu, Persatuan Feline Malaysia (PFM) turut memasukkan demontrasi penjagaan kucing sebagai salah satu acara dalam Pertandingan Kucing Antarabangsa Royal Canin ’99 selama dua hari bermula semalam.


Pertunjukan itu dianjurkan oleh Network Pet Products (Malaysia) Sdn Bhd dengan kerjasama pusat membeli-belah City Square Centre dan PFM.


Hotel Crown Princess menjadi hotel rasmi pertandingan manakala Sime Durby Marketing turut menyumbangkan barangan penjagaan kucing.


Presiden PFM, Mohd Shah Hashim, berkata pertandingan itu akan diadili oleh dua orang hakim dari Australia mengikut piawaian yang digunakan oleh Persatuan Peminat Kucing Amerika Syarikat.


“Pertandingan ini dibahagikan kepada dua kategori iaitu kategori kucing baka asal dan kategori kucing biasa.”


“Setiap kategori akan diadili oleh hakim yang berbeza dan peserta berpeluang memenangi dua hadiah berbeza bagi setiap kategori.”


“Antara hadiah yang disediakan oleh pihak penganjur ialah trofi, aksesori kucing dan makanan kucing yang dibawa khas dari Perancis,” katanya baru-baru ini.


Menurutnya, penyertaan bagi kedua-dua kategori ini terhad kepada 100 ekor.


“Selain pertandingan, pelbagai acara lain turut diadakan seperti peraduan mewarna untuk kanak-kanak, teka kata dan paling istimewa peraduan meniru suara kucing,”katanya lagi.

6  Di manakah demontrasi penjagaan kucing akan diadakan?

A   Di Kuala Lumpur

B   Di Royal Canin ’99

C   Di Hotel Crown Princess

D   Di City Square Centre

7   Antara berikut, yang manakah tidak terlibat dengan penganjuran 

       Pertandingan Kucing Antarabangsa Royal Canin ’99 ?

A   City Square Centre

B   Network Pet Products (M) Sdn Bhd.

C   Persatuan Feline Malaysia ( PFM )

D   Persatuan Peminat Kucing Amerika Syarikat

8
Kucing Ahmad telah memenangi kedua-dua kategori yang dipertandingkan. Berapa hadiahkah yang akan diterima oleh kucing Ahmad?

A   Satu

B   Dua

C   Tiga

D   Empat

9    Bilakah Pertandingan Kucing Antarabangsa Royal Canin ’99 bermula?

A   Pada 1 Julai

B   Pada 30 Julai

C   Pada 29 Jun

D   Pada 28 Jun 

10   Perkataan yang sama maksud dengan demontrasi dalam petikan di atas

        ialah ……….

A    pertandingan

B    pertunjukan

C    permainan

        D    pertemuan

Soalan  11 hingga 15

Baca petikan di bawah dan jawab soalan-soalan berikut.


Di tepi sebuah sungai ada sebatang pokok jambu air.Di atas pokok itu tinggal  seekor  monyet.Monyet itu bersahabat baik dengan seekor kura-kura.Setiap hari kura-kura datang berbual dengan  monyet sambil makan buah jambu yang digugurkan  oleh monyet.Kura-kura juga membawa  monyet di atas belakangnya untuk bersiar-siar di dalam  hutan.

           Satu hari,kura-kura tidak datang.Puas  monyet menunggunya. Dua hari  selepas itu barulah kura-kura datang.Alangkah gembiranya monyet melihat sahabatnya datang tetapi  monyet berasa hairan melihat kura-kura dalam kesedihan.

Monyet      :     Wahai sahabatku,mengapa kau kelihatan muram sahaja ?Adakah    engkau  sakit ?

Kura-kura  :   Aku tak sakit tetapi aku ada masalah besar.

Monyet      :   Masalah besar ?Apa masalahnya?Katakanlah kepada  aku.Moga-moga dapat aku menolongnya.

Kura-kura  :
Aku tidak dapat menerangkan masalah aku di sini.Tetapi kalau kau nak tahu juga  kita pergi ke tengah  sungai dahulu.

Monyet       :
Baiklah kura-kura.

Kura-kura   :
Sekarang kau naiklah di atas belakang aku.Keluargaku sedang menunggu di  seberang sungai sana.

Monyet       :  Sekarang kita sudah berada di tengah-tengah sungai.Ceritalah.

Kura-kura   :  (Sambil tersenyum). Yang sebenarnya isteriku sedang sakit kuat.Puas aku mengubati tetapi tidak juga sembuh.Bomoh kura-kura kata, ubat yang mujarab  sekali ialah hati  monyet.

Monyet       :
(Berfikir sejenak).Aku sungguh sedih mendengar masalah kau tetapi aku tidak dapat menolong kau.
Kura-kura  :
Mengapa kau kata begitu ?

Monyet      :
Yang sebenarnya aku tidak pernah membawa hatiku ke mana-mana.Aku   selalu tinggalkan hatiku di atas pokok jambu.Tetapi kalau engkau hendak juga,baiklah kita berpatah balik untuk mengambil hatiku itu.

Kura-kura  :   Kalau begitu,biarlah aku menghantar kau pulang semula ke pokok jambu itu.

Beberapa minit kemudian sampailah mereka  di bawah pokok jambu tersebut.

Monyet      :   Sekarang kau tunggu aku di sini.Biar aku  panjat pokok jambu    untuk  mengambil hatiku.

Kura-kura  :   Baiklah monyet.Kau panjatlah dan aku tunggu  di bawah.

Monyet      :
Aku panjat sekarang.

Kura-kura  :   Hai,monyet ! Apa yang kau tunggu lagi tu ? Cepatlah sikit.

Monyet      :   Hai ,kura-kura! aku tak dapat mengikut engkau kembali kerana aku tak  sangka kau sanggup berlaku curang padaku.Dari saat ini putuslah persahabatan kita.Selamat tinggal.  

11   Apakah masalah yang dihadapi oleh  kura-kura ?

   A  hatinya sakit

        B   isterinya sakit kuat

        C   tidak boleh makan ubat

        D   tidak boleh makan buah jambu

12   Mengapakah kura-kura tersenyum  setelah monyet berada di tengah 

        sungai? 

       A 
  perangkapnya sudah mengena

       B
  penyakit isterinya sudah sembuh

       C   monyet  tidak  tahu  berenang

       D   monyet setuju menolong isteri kura-kura

13   Apakah muslihat monyet apabila ia mengatakan ” aku selalu tinggalkan

       hatiku di  atas  pokok jambu ?”

       A    supaya kura –kura tidak boleh makan buah jambu

       B    hatinya terasa sakit apabila makan    buah   jambu

       C
   supaya kura-kura dapat menolong mengambil hatinya

       D
   supaya dapat menyelamatkan dirinya daripada dibunuh kura-kura

14   Apakah makna perkataan mujarab  ?

  A
   sembuh

        B
   berkesan

        C   pulih kembali

        D
   segar   semula

15    Pada pendapat kamu apakah  keperibadian yang terdapat pada  monyet ?

   A   lurus  tetapi cerdik

        B
   jujur  tetapi bodoh

        C
   baik hati tetapi mudah ditipu

        D
   baik hati tetapi tidak suka menolong

Soalan 16  hingga 20.

Baca puisi  di bawah dan jawab soalan  berikutnya.



Ilmu adalah ibarat pelita,



Menerangi malam yang gelap gelita,



Apabila ia penuh di dada,



Mudah mendapat apa yang dicita.



Ilmu berkembang dengan cepat,



Ianya ada di merata tempat,



tuntutlah ia seberapa dapat,



Pabila dewasa hidup  bertempat.

Kesenangan hidup  kita yang cari,



Bukannya ia datang sendiri,



Ikutlah segala ajaran yang diberi,

Supaya bahagia di  kemudian hari,

Sudah berilmu kita berbakti,

Kepada bangsa yang sejati

Mudah-mudahan itulah bukti

Ilmu yang dituntut sudah didapati.

16    Puisi di atas adalah merupakan suatu

   A    syair

        B
    sajak

        C    pantun

        D
    gurindam

17    Bagaimanakah ilmu itu boleh penuh di dada ?

    A   rajin menuntut ilmu

         B   setelah tercapai cita-cita

         C   setelah dapat hidup mewah

         D   setelah  tamat persekolahan 

18    Apakah yang dimaksudkan  dengan ”Bukannya ia datang sendiri” ?

   A    ilmu  boleh datang sendiri

        B
    banyak ilmu belum tentu berjaya

        C
    ilmu menjamin kejayaan diri sendiri

        D    ilmu didapati dengan berusaha  dan belajar bersungguh-sungguh

19    Apakah yang boleh dilakukan oleh seseorang yang berilmu ?

   A    menyombongkan diri

        B     berbakti  pada bangsa dan  negara

        C     mengumpulkan ilmu  yang didapati

        D     membuktikan bahawa ia seorang yang berilmu

20    Berikut adalah kelebihan orang yang berilmu kecuali …

   A     menjadi seorang yang bijak bistari

        B
     boleh mengajar kepada yang tidak mengetahui

        C     mudah mendapat kerja apabila  dewasa nanti

        D
     tidak perlu lagi  bersusah payah menuntut ilmu  

Soalan 21 hingga Soalan 26

Pilih jawapan yang paling sesuai untuk mengisi tempat kosong.

21    Peserta yang diumumkan sebagai pembahas terbaik itu menerima tepukan 

        yang ………………… daripada para penonton.

        A   keras

        B   sengit

        C   bising

        D   gemuruh

22    Badan orang tua itu ………………… seperti sabut.

   A    senget

        B    condong

        C    bongkok

        D    bengkok

23    Hazim dan kawan-kawannya berlari …………………… ketika dikejar oleh   

         lembu itu.

         A   huru-hara

         B   simpang-siur

         C   lintang-pukang

         D   bengkang-bengkok

24     Penduduk kampung itu berasa ………………….. kerana Perdana Menteri

         sudi datang ke kampung mereka.

A   iri hati

B   ada hati

C   jauh hati

D   besar hati

25      Ombak bergulung-gulung lalu …………… ke pantai .

A    hempas

B    terhempas

C    menghempas

D    dihempaskan

26 Penjual ubat-ubatan itu ……………… bakul di atas kepalanya.

A   memikul

B   membawa

C   membimbit

D   menjunjung

Soalan 27 dan Soalan 28.

Pilih perkataan yang berlawan bagi perkataan bergaris.

27      Kita digalakkan supaya mengamalkan perbuatan yang baik.

A     dibasmi

B     dicegah

C     dinasihati

D     dianjurkan

28      Berhati-hati ketika mandi di sungai yang dalam itu. 

A    cetek

B    curam

C    landai

D    tenang

Soalan 29 dan Soalan 30

Pilih perkataan yang paling tepat untuk mengisi tempat kosong.

29      Jiran –jiran …………….. Pak Mail ………………. barang-barang itu dari

           atas lori.

A     tolong , dipunggah

B     bertolong , berpunggah

C     menolong , memunggah

D     ditolongi , memunggahkan

30 Nyamuk yang banyak di kawasan perkhemahan itu …………….. kami tidak dapat ………………. mata.

A      menyukarkan , menutupkan

B      menyebabkan , melelapkan

C      membuatkan , menggelapkan

D      mengusahakan , menjelingkan

Soalan 31 dan soalan 32

Pilih kata yang seerti dengan kata yang bergaris.

31      Walaupun tinggal berjauhan persahabatan mereka akrab sekali. 

          A    baik

          B    rapat

          C    dekat

          D    renggang

32     Tipu daya Maniam kepada orang ramai sudah diketahui oleh pihak polis.

          A    niat

          B    ancaman

          C    muslihat

          D    rancangan

Soalan 33 hingga soalan 35

Pilih ayat yang menggunakan perkataan bergaris yang betul.

33      A   Buah duku itu hebat rasanya.

          B   Manis sungguh rasa buah rambutan ini.

          C   Liza rasa dialah yang terpaling cantik.

          D   Ayah rasa akan tertewas dalam perlawanan ini. 

34      A   Bajunya hampir labuh menyapu lantai.

          B   Rumahnya terletak hampir dengan orang ramai.

          C   Acara itu tamat hampir pukul 11.00 malam.

          D   Kakinya hampir renggang semasa bermain bola.

35      1    Majlis itu berakhir dengan singkat.

          11  Zainol menggunakan kata-kata singkat.

          111 Seluar yang dicuba adik agak singkat.

          1V  Kami sempat berbincang dalam waktu yang singkat.

         A   111 dan 1V sahaja

         B    11 dan 1V sahaja

         C    1, 11 dan 111 sahaja

         D    1, 111 dan 1V sahaja 
Soalan 36 dan soalan 37

Pilih soalan yang paling sesuai bagi penyataan bergaris.

36      Ikan haruan berkhasiat dijadikan ubat.
          A    Adakah ikan haruan berkhasiat?

          B    Apakah keistimewaan ikan haruan?

          C    Bagaimanakah ikan haruan berkhasiat?

          D    Bilakah ikan haruan akan dijadikan ubat?

37     Ibu ayam menyerang ‘aku’ kerana ingin melindungi anak-anaknya.  

         A    Mengapakah ibu ayam menyerang ‘aku’?

         B    Bagaimanakah ibu ayam menyerang ‘aku’?

         C   Mengapakah ibu ayam ingin menyerang ‘aku’?

         D   Apakah sebabnya ibu ayam ingin melindungi anak-anaknya?

Soalan 38 dan soalan 39

Pilih kata ganda yang membawa maksud banyak.

38     1     Mak Munah memasak agar-agar.

         11   Adik menjerit sekuat-kuat hatinya.

         111 Mangsa-mangsa banjir itu selamat.

         1V  Khairul menjaja kuih-muih pada waktu petang.

         A   1 dan 11 sahaja 

         B   1 dan 111 sahaja 

         C   111 dan 1V sahaja 

         D   1,  111 dan 1V sahaja

39    1     Sayur-sayuran itu hidup subur

        11  Tepi sungai itu dipenuhi batu-batan yang tajam.

        111 Penduduk kampung bergotong-royong membaiki jambatan.

        1V Abang tersenyum-senyum sendirian di tepi jendela.

        A   1 dan 11 sahaja

        B   11 dan 111 sahaja

        C   1, 11 dan 111 sahaja

        D   1, 11, 111 dan 1V.

Soalan 40

40    Pilih kata ganda yang membawa maksud paling.

       1   Jangan sekali-kali membantah arahan beliau.

       11  Kami teragak-gak ketika hendak menyertai ekspidisi itu.

       111 Saya berjanji akan membuat kerja itu dengan sebaik-baik mungkin.

       1V  Merekan berhabis-habisan menjayakan malam kebudayaan di sekolah

              itu.

       A   11 sahaja

       B   111 dan 1V sahaja

       C   1. 111 dan 1V sahaja

       D   1, 11, 111, dan 1V

Soalan 41 dan soalan 42

Pilih ayat yang betul susunannya.

41    A   Tepat jam 9.30 pagi kami berkumpul di Stesen Bas Kulai.

        B   Tepat jam 9.30 pagi kami berkumpul di Kulai Bas Stesen.

        C   Di Stesen Bas Kulai, tepat kami berkumpul jam 9.30 pagi.

        D   Kami berkumpul, tepat jam 9.30 pagi di Kulai Stesen Bas.

42    1     Pakaian itu disimpan pada almari.

        11   Kerja-kerja pedalaman sungai itu berjalan lancar.

        111 Amin tersenyum puas apabila memperoleh kejayaan cemerlang dalam 

               UPSR.

        1V  Budaya lepak merupakan satu kegiatan yang tidak mendatangkan 

               sebarang faedah.

        A   1 dan 111 sahaja

        B   11 dan 111 sahaja 

        C   111 dan 1V sahaja

        D   11, 111 dan 1V sahaja

Soalan 43 dan soalan 44

Pilih ayat yang menggunakan tanda bacaan yang betul.  

43    A   Hei, anjing kurap! Pergi kau dari sini.

        B   Hei! Anjing kurap. Pergi kau dari sini.

        C   Hei. Anjing kurap! Pergi kau dari sini!

        D   Hei, anjing kurap. Pergi, kau dari sini.

44 A  “ Saya hendak, kamu selesaikan kerja rumah ini esok ,?” kata cikgu 

             Mazlina.

        B  “ Saya hendak kamu selesaikan kerja rumah ini, esok, ‘’ kata cikgu 

            Mazlina.

        C  “ Saya hendak kamu selesaikan kerja rumah ini esok ,” kata Cikgu 

             Mazlina.   

        D  “ Saya hendak kamu ! Selesaikan kerja rumah ini esok !” kata Cikgu

              Mazlina.

Soalan 45 dan 46

Pilih ayat yang menggunakan penjodoh bilangan yang sesuai.

45   Linda sedang mengarang lima _____________   pantun di bawah pohon 

       rambutan.

      A    baris

      B    bentuk 

      C    rangkap

      D    perenggan 

46  Pak Kadir membeli __________________  dawai dan dua 

       ____________________       tiang besi.

       A   seutas , seuntai

       B   segulung , ikat 

       C   sepotong , kerat

       D   segelung , batang

Soalan 47 dan 48.

Pilih simpulan bahasa yang sesuai untuk mengisi tempat kosong.

47    Kami tidak  _________________  melihat kanak-akank itu didera.

        A  membuka hati

        B  sampai hati

        C  berat hati

        D  rela hati

48 “ Kalau dah beri sesuatu kepada orang lain tidak minta balik, itu 

        __________________       namanya,” kata kakak Sarimah.

        A  buruk tangan

        B  mata kerbau

        C  buruk siku

        D  buta hati

Soalan 49 dan soalan 50

Pilih ayat yang sama maksud dengan ayat yang diberi.

49     Pak Hasan akan membersihkan rumah itu.

        A  Pak Hasan membersihkan rumah itu.

        B  Rumah itu akan segera dibersihkan Pak Hasan.

        C  Rumah itu akan dibersihkan oleh Pak Hasan. 

        D  Pak Hasan telah membersihkan kawasan rumah itu.

50    Zalina mengatakan bahawa dia suka makan pisang goreng.

        A  Zalina berkata, “ Saya suka makan pisang goreng.”

        B  Zalina berkata, “ Dia sukalah makan pisang goreng.”

        C  Saya berkata. “ Zalina suka makan pisang goreng.”

        D  Saya berkata, “ Zalina dan saya suka makan pisang goreng.”

